
				এই পাতাটির মুদ্রণ সংশোধন করা প্রয়োজন। 
SV) V ७iॉीन डांब्रड
দুইদল আশ্বারোহী এবং তীরন্দাজ সৈন্যের অৰ্দ্ধাংশ বিদ্রোহী পোরসের বিরুদ্ধে প্রেরণ করিলেন। হিফেষ্টায়ন বিদ্রোহী পোরসের রাজ্য অধিকার করিয়া এবং হাইড়াওটস তীরবর্তী ভারতীয় স্বাধীন জাতিদিগকে পরাভূত করিয়া এই রাজ্যও পোরসের হস্তে সমৰ্পণ করিতে আদিষ্ট হইলেন। তিনি স্বয়ং বিনা আয়াসে হাইড়াওটাস উত্তীর্ণ হইলেন । হাইড়াওটাস উত্তীর্ণ হইয়া জনপদ-মধ্যে র্তাহার প্রবেশ কালে অনেক অধিবাসী আত্মসমর্পণ করিল। অবশিষ্ট লোকে তাহার সহিত যুদ্ধ করিয়া পরাজিত ও বন্দীভূত হইয়া দাসত্ব স্বীকার করিল।
দ্বাবিংশ অধ্যায়
কাথিয়ানদের বিরুদ্ধে যাত্ৰা-পিম্প্রাম ও সাঙ্গাল অধিকার
ইতোমধ্যে আলেকজান্দার অবগত হইলেন যে, কাথিয়াবাসী ও অন্যান্য স্বাধীন ভারতীয় জাতিগণ র্তাহার সহিত যুদ্ধার্থে প্ৰস্তুত হইয়া নিকটবৰ্ত্তী অন্যান্য স্বাধীন জাতিদিগের সাহায্যাভিলাষী। হইয়াছে। তিনি ইহাও অবগত হইলেন যে তাহারা সুরক্ষিত সাঙ্গাল নগরের নিকটে তঁহাকে আক্রমণ করিবে । কাথিয়াবাসিগণ বীরত্ব ও যুদ্ধকুশলতার জন্য সুপ্ৰসিদ্ধ ছিল । অক্সিড়াকাই ও মাল্লই নামক অপর দুই জাতিও এইরূপ যুদ্ধপ্রিয় ছিল। ইহার কিছু পূর্বেই পোরস ও অভিসারিস এই দুই জাতির বিরুদ্ধে প্রেরিত হইয়া ও অন্যান্য স্বাধীন ভারতীয় জাতিকে এই দুইজাতির বিরুদ্ধে প্ৰোৎসাহিত করিলেও, ইহাদিগের বিরুদ্ধে বিন্দুমাত্র সফলকাম হইতে পারেন নাই।

	        এই পাতাটি অন্য কোনো ভাষায় উপলব্ধ নয়।

